
    O‘ktam Mirzayor 1956 yili Samarqand viloyatining Narpoy nohiyasida tavallud tolgan. 1982 yilda ToshDDning jurnalistika kulliyotini tugatdi. Ayni paytda «Guliston» jurnalining mas’ul kotibi vazifasida ishlamoqda.


    


    


    


    * * *


    


    Mening osmonimda ham yulduzlar bor,

    Yuraman quyoshimni charaqlatib.

    Bahorimdan momik bulutlar yodgor,

    Suzadi sollanib osmonimda,

    E’tiqodimda,


    Vijdonimda.

    Artaman Quyoshimni yaraqlatib

    momiqlarim — quvonchim, ishonchim bilan.

    Quyoshimning yog‘dusida tovlanadi kuylarim,

    tovlanadi o‘ylarim.


    Mening ham Osmonim bor yulduzlarga to‘la.

    Ko‘rgan bilganlarim buyuk xotira,

    O‘chmas bir tarixga aylanar ular.

    Yulduzli osmonim tortmagay xira,

    To abad ruhimdan sadolar kelar.


    


    


    OTAMNING HIKOYASI


    


    Xotirada muzlagan dahshat —

    Otam uni eritmoq bo‘lar,

    Erimaydi ko‘nglidagi dard —

    Sarhadi yo‘q muzlagan dahshat...


    «Qirq birning yozi,


    Mehvarida aylanardi yarador zamin —

    O‘qlar tilkalagan yelkalari qon.

    Janggohda gumbirlar tingan bir zumda

    Inson qilmishiga angrayar osmon.

    O‘shanday bir kez, mening jon do‘stim,


    Navqiron do‘stim — hali murti sabza urmagan


    Hali hayot zavqin surmagan,


    Hali tatib ulgurmagan ishqning totini


    Chizib jang tafsilotini,


    Bitmoqqa tugandi chala xatini.


    Ozod yerga bag‘rini bosib:


    «Onajon, bag‘ringiz kengdir zaminday,


    Qishloqni, yulduzli tunni sog‘insam


    Quchoqlab yotaman zaminni...


    Bizsiz unda qiyin hoyna-hoy...»


    Shu on hayqiriq:


    «Jangga!


    Jonimiz tikkanmiz Vatanga!»


    Janggohga mardona chorlar komandir,


    Miltiqlar bo‘g‘ziga tiqilar ajal.


    Asablar qarsillar o‘qlarday


    Shomgacha portladi g‘azablar!


    Va horg‘in tamaki tutuni


    Zum o‘tmay haydadi janggohdan...


    Achqimtir poroxning hidini...


    Do‘stimni izladim oh, yurak sirqirar —


    Yuz-tuproq,


    Visolga to‘ymagan


    Qo‘z — tuproq —


    Qon qochgan lablari zaminga bosiq,


    yotardi do‘stim.


    Qo‘kish changalida miltiq,


    va intiq onaga maktubi:


    «Onajon, bag‘ringiz kengdir zaminday,


    Sog‘insam, quchoqlab yotaman zaminni...»


    


    


    O‘TMISH OHANGLARIDAN LAVHALAR


    


    Tanbur navolarini tinglab


    


    Qopqoq uzra to‘lg‘anadi ikki tor,

    Tola-tola sumbul sochlar yerda xor,


    Botir Tohir Zuhrosiga intizor,

    Ayting, tole deganlari shulmidi?


    


    Sitam chekar haq so‘zga jon halakda

    Talon taroj rizqi payhon palakda,

    Najod istar, yetmaydi qo‘l tilakka

    Ayting, taqdir deganlari shulmidi?


    


    Irmoq kelib daryolarga yuzlanar,

    Otli o‘g‘il otasiga tezlanar,

    Mol-dunyo deb aka-uka xezlanar,

    Ayting, ta’bir deganlari shulmidi?


    


    Ali Qushchi yulduzlarga tikar ko‘z,

    Somon yo‘ldan shoh Ulug‘bek aytar so‘z:

    «Nobakorlar poylarida bukmang tiz»

    Ayting, tadbir deganlari shulmidi?


    


    Sog‘inch to‘la nigohidan sizib qon,

    Shoh Bobur ham bo‘zlab o‘tdi beimkon,

    Makon bo‘lib, Furqat o‘tdi bemakon,

    Beimkonning zor bo‘lgani shulmidi?

    Bemakonning xor bo‘lgani shulmidi?


    


    Qopqok uzra to‘lg‘anadi ikki tor

    Oxang tinglab qalbda dardi bor yig‘lar

    Oqin kabi goh chaykalib, goh tinib,

    Ko‘ring, bunda Orol xoru-zor yig‘lar.

    Qismatimga bitgan bu soz ne o‘zi?

    Yuragimday bo‘shu saro-sar yig‘lar.


    


    Qopqa uzra to‘lg‘anadi ikki tor.


    


    


    TOMOSHADAN SO‘NG


    


    Ming nechanchi marta G‘ofir sahnada

    Haqiqat so‘raydi to‘rajonlardan.


    Ming nechanchi marta,

    sado ham chiqmaydi o‘lik jonlardan.

    G‘ofirning ko‘ksida haqikat g‘ijim:

    «Hadiksiz yashashning iloji bormi?!

    To‘rajon, aytingiz, haqikat bormi?!»

    Solihboyning quloqlari ding.

    Mingboshilar boqadi ayyor.

    «Oshi bo‘lsa, xotini bo‘lsa,

    bu jindiga yana ne darkor!»

    Ko‘z kirida ko‘radi G‘ofir:

    Meshday qorinlaru xumday boshlarni.

    Xo‘rsiniq keladi kishanday og‘ir

    Kiprigida tutib qolar yoshlarni.

    Tug‘yon, bo‘ynida tomir ko‘karar,

    Tug‘yon, mirshablarni har yon itarar:

    «Yelkadan ketmoni tushmagan jonlar

    shunchalar xormi?


    To‘rajon, aytingiz, haqiqat bormi?!

    Hali ochilmagan o‘ndan bir guli,

    Jamila kiradi, sochi sunbuli,

    Ming nechanchi marta, sahna aylanar,

    Aylanar zaminning gardishi takror...

    — Jamilam, bunchalar gulim bo‘lma go‘l,

    Sening ko‘z yoshlaring qimmati bir pul

    Seni tillolarga ko‘mdirmoq bo‘lgan,

    Zar berib, ishqingni undirmok bo‘lgan

    Yelkasi yag‘iru ko‘ngli gulingni,

    Sibir surgunida o‘ldirmoq bo‘lgan

    Nomard kimsalarni ko‘rdingmi endi?!

    Bir itcha ko‘rmadi, zanjirga soldi.

    Yolg‘iz suyanganim sen eding oldi.

    Kechirgin, G‘ofiring g‘aflatda qoldi.

    Beor, shildiragan zanjirlar beor!

    Isnodni bilmagan abjirlar — beor!

    Yalinma, bu kunlar o‘tar Jamilam,

    Yalinma, qaddingni ko‘tar, Jamilam!


    ...Ming nechanchi marta yopilar parda,

    Yopilar g‘azablar, qiynoq, alamlar.

    Ming nechanchi marta oydin shaharga

    G‘ofirni ovutib qaytar odamlar.


    


    


    KO‘PKARIDA


    


    Ana, katta maydonda,

    Tort, ha tort, bo‘ldi uloq.

    Ko‘pkarida chapdastlar —

    Tulporlar qamishquloq.

    Ana bir kur shovvozlar,

    Uloqni olib qochar.

    Duch kelaversa ular

    Yuraksizlar yo‘l ochar

    Boshlanadi talato‘p

    Voha, tulporning joni.

    Xomlar yiqilar gup-gup,

    Qurib, qaqshab darmoni.

    Ko‘pkari davom etar,

    Muhlislar tamoq yirtar,

    Hech kim qulok osmaydi.

    O‘rtadagi uloqni

    taqimga ham bosmaydi.

    Ko‘pkaridan ne ma’ni,

    Nega ha deb, yugurish.

    Jonimga tegdi mani

    Uloqsiz chopaverish.


    


    


    ENDI


    


    Ko‘zada sarg‘arib turavergin, gul,

    Esma, ishqning nasimi endi.

    To‘kilib ketmagin, za’faron ko‘ngil,

    U o‘zganing xasmi endi.

    Endi sen gul emas, nima ham derman —


    Sening ham jismingda hayajon so‘ndi.

    Endi men oshiqmas, endi men yerman —

    Hammasin ko‘tarib yashayman endi.


    


    


    MASRURLIK


    


    Tunlar tongga ulanar,

    Maysa — uzuk — la’l — shabnam.

    Dudoqlar bo‘sadan nam...

    Olam jilvagar biram!


    


    Hajrlardan forig‘ dil,

    Sig‘mas so‘ngsiz ma’voga.

    Mehrga tashna ko‘ngil

    To‘ldi ishqqa, navoga.


    


    Suvlarga suqlanaman


    To‘lqin bo‘lgim keladi.


    Goho duduqlanaman,


    Hislar to‘zg‘ib, yeladi.


    Hayot!


    Seni


    Sevaman!


    


    


    QANDAY O‘TAYAPTI TUNLARING

    ONLARIMDAN DARAKSIZ


    


    Sayroqi kushlar ham tingan bog‘larda,

    /Sado ham qolmagan u jaranglardan./

    Xayol oqar masrur chog‘larga

    O‘t ola boshlayman yonar ranglardan.


    


    Ana, osoyishta oqshom tushmoqda,

    Oshufta qalb zarbln tinglagusi kim?

    Ana, oy o‘yinga arqon eshmoqda,

    Meni bo‘sag‘ada g‘amgin kutar tun.


    


    Yulduzlar sen bilan suhbat qurarmi?

    Ular menga za’far, ma’sum ko‘rinar,

    Oy senga mahliyo, shodon kularmi,

    U mening boshimda yig‘lab o‘tirar.


    


    


    TUSHUNMOG‘IM KERAK SIZNI...


    


    Sizga bag‘ishlashdan avval she’rimni,


    Bobo tog‘larimga egaman boshim,


    Momo bog‘larimga egaman-boshim,


    Yaproqlarga,


    ter anqigan belbog‘larga,


    jo‘yakdagi suvlarga,


    Onamning mehribon nigohiga,


    Boshim egaman, yerga tekkuncha.


    Shu kunlarga yetguncha,


    omochga suyanib o‘sdingiz.


    Miltiqning bo‘g‘zida jon saqlab,


    Qonlarga bo‘yalib o‘sdingiz..


    Siz o‘tgan kunlarni eslamaysiz-da,


    Jilmayib boqasiz bo‘y-bastimizga.


    Gal bermay so‘zlaymiz biz sakkiz o‘g‘il,


    ikki qiz.


    Siz dastingizda


    tutgancha ketmon sopini,


    Tinglaysiz kenjatoyingizning gapini.


    Bilaman, hayratga tushib qolgansiz,


    Hayrat yonar ko‘zlaringizda,


    aytilmagan so‘zlaringizda.


    Otajon, yuzimga bosib yuzingizni,


    Tushunmog‘im kerak hayratingizni.


    


    


    ERTA BAHOR CHOG‘I


    


    Mening umrim, g‘alayon umrim,

    Poylaridan o‘tsa-da chopib,

    Tashrifimdan bexabar har chog‘,


    Uxlab yotar horg‘in bobotog‘,

    Yelkasiga ola to‘n yopib.

    Hayqiraman, «hayo-hayt», deya,

    Qizko‘rg‘onning jarangosidan

    Titrab ketar bir hovuch bu tan.

    Bo‘zto‘rg‘aylar charx urar diltang.

    Tashrifimdan bexabar qolar,

    Mast uyquda yotgan bu maskan!


    


    


    DENGIZ BO‘YIDA


    


    (Manzara)


    


    Sohilning bo‘ynidan to‘lqin qo‘l oldi,

    Qumlarning achishdi yuragi.

    Diltang chag‘alaylar o‘ksib yo‘l oldi

    tubsiz bo‘shliqlarga...

    Ikkimiz kabi.


    


    Ikkimiz ikki yo‘l oralig‘ida

    Sabrning umrini o‘lchab ketamiz.

    Qetamiz, ketamiz, ketamiz...

    Makoni yo‘q chag‘alaylarday,

    Yana sohillarga qaytamiz.


    


    


    ELMIRZANING XOTIRASIGA


    


    Do‘stlik chamanida gul dastalovdik,


    Biri o‘zing ekan, bilmovdik, bildik.


    Umr kabi qisqa bu kunning


    tuni uzun ekan, bilmovdik, bildik.


    Ko‘kdalaning adirlarida


    tong otmaydi, dedik, tong otdi alhol.


    Yo‘qlab chiqdi otang — yo‘q so‘rashga hol.


    «Yo‘q»lab chiqdi onang peshvoz, qaddi dol


    yulduzsiz osmonni ko‘tarib yurmoq


    og‘ir ekan, bilmovdik, bildik.

    Ko‘qdalaning adirlarida

    oh, maysalar bo‘ldi-ya xazon,

    Qizg‘aldoq holiga topmadim imkon —

    poyida go‘daging yotib yig‘laydi.

    Dardlari bag‘riga botib, yig‘laydi...

    Ko‘kaylarni g‘ashlab qaytdik biz,

    O‘novmiz, bir-birin boshlab qaytdik biz

    O‘nbirinchimizni tashlab qaytdik biz

    Ko‘kdalaning qabrlariga.

    Qabrlar bor ekan, bilmovdik, bildik,

    Qadrlar bor ekan, bilmovdik, bildik.


    


    


    * * *


    


    Yurakning suvidan paydo bo‘lganman,

    Onamning jonidan jon endi tanga.

    So‘ng, tavonim qo‘ydim zaminga.

    Baxsh etgum boshimni ona Vatanga.

    Fidoyilik bo‘lsa, shuncha bo‘lar-da,


    


    Nafsning ortidan ketganlar bo‘ldi,

    Nomusu orini yutganlar bo‘ldi,

    Tuproqni Ona, deb suydiyu lekin,

    Unga zaqqumini tutganlar bo‘ldi.

    Yovvoyilik bo‘lsa shuncha bo‘lar-da.


    


    Mol g‘amidan o‘zga g‘amin ko‘rmadim,

    Bo‘yi ko‘klarga teng, kamin ko‘rmadim,

    Savlatidan sichqon ini ming tanga,

    So‘zida shamshirning damin ko‘rmadim,

    Havoyilik bo‘lsa, shuncha bo‘lar-da!


    


    Kelmasdan kelishim, qachon bilibman,

    Kelgach, so‘zlamoqni imkon bilibman.

    So‘zim shu, tinglangiz bani odam:


    Bu ko‘ngil qop emas, kachon bilibman

    Mehrga tashnalik dilni o‘rtaydi,

    Savdoyilik bo‘lsa shuncha bo‘lar-da.


    


    


    HOQON VA HAKAM QISSASI


    


    Shoir va baxshilari beta’sir el, yirtqichlar makon qurgan o‘rmonga o‘xshaydi.


    


    — So‘zlang elning botirlaridan!


    — Najot yo‘qdir hech birlaridan.


    — Battollarga kuning qoldi, deng?!

    — O, ularga kelib bo‘lmas teng,

    Bo‘lsa hamki ular sanoqdi,

    Battol, yovuz, ular qanotli.

    Fisqu fasod fikru amali,

    Tala-tortga keladi holi.

    Qarshingizda parvona bo‘lar,

    Ming tirilib, ming bora o‘lar.

    So‘z ochsangiz insof, yurakdan,

    Da’vo qilar turtib ko‘krakdan.

    O‘zgalarga botirib nishin,

    Ishboshiga ko‘rsatar tishin.

    Yo‘l-yo‘riqni qiyalab o‘tar...


    — Bas qiling, yetar!

    Fozillar-chi, shoir nega jim?

    El suyangan donolar qani?!

    Chorlattiring bugun barchani.

    Fozillarga ortiq toqat yo‘q,

    Shoirlarni osing, shafqat yo‘q!


    


    


    MANZARA


    


    Mavjlar mavjlana, mavjlana,

    avjlana, avjlana,

    to‘lqinga a~ilandi.


    To‘lkin hilolni


    Quchmoqqa shaylandi.


    Bunchalar shirindir firoqning dardlari


    Sollanib soy oqdi.

    Qo‘ynida oy qalkdi.

    Oh, to‘lqin ko‘pirdi,

    Ko‘piga zardobli.


    Oy tongda rangini


    Suvlarga yoydi-ya.


    To‘lqin to‘dib, to‘lib,


    Qirg‘oqda toydi-ya,


    Buncha mo‘rt bo‘lmasa qizlarning ahdlari


    Sirlarni yoydi-ya.


    


    


    NAFRAT


    


    Goh yo‘limda duch kelib qolgan

    tulkilardan qo‘rqmayman endi.

    Bo‘rilar ham ulib, iliqib,

    Qafaslarning qa’rida tindi.


    


    Endi qo‘rqsam, qo‘rqaman faqat,
Mavrid kutmay kelgan himmatdan.

    Va yana hu tishlari tillo,

    Lablari qon, sovuq sumbatdan.


    


    


    QOG‘OZ HAQIDA


    


    Bo‘zto‘rg‘ay sasidan cho‘chib uyg‘ondim,

    Vo ajab, charx urub bo‘zlardi bu qush.

    Kamolotga to‘lgan hirlar to‘lg‘ondi,

    Ta’birin takdirdan izlab ketdi hush.

    Bu zakiy dunyoning yeavdosin ko‘ring,

    Qog‘oz miltiqlardan uzilar o‘qlar,

    Alpomish shahdi-la yoysangda tiring

    Zirhli qog‘ozlarga tegib, yiqilar.


    E’tirof etgandek muhtaram ustoz,

    «Olaman keng shim kissamdan,

    Bebaho boyligim dublikatini»

    Ammo hadikla der sohibi qog‘oz:

    «Ishonch kog‘ozingning tasdig‘i qani?!»

    — Men O‘ktam Mirzayor, deyman asabiy,

    Menga qarab qolgan ko‘pning nasibi.

    Mana bu pasportim, bu ishonch qog‘oz,

    Pinagin buzmay der, cho‘chchayib labi:

    «Behuda tortishma, chiqmaydi ma’ni,

    Ishonch qog‘ozingning tasdig‘i qani?!

    Shu onda esladim bo‘zto‘rg‘ay holin,

    U-ku oh solarda bo‘zlab ketadi.

    Bunda o‘zligimni anglatib toldim,

    Mening zavolimga qog‘oz yetadi.

    Vatan, taqdiringga bog‘lab qismatni,

    Yovqur kilmoq payti keldi qalamni.

    Unutib shon-shuhrat, soxta ismatni,

    Boshlamoq paytidir olovkor jangni.

    Bunda janggohlar yo‘q, lekin janglar

    G‘anim qarshimdamas, yonda yuripti.

    Bunda yarador yo‘q, holi tanglar bor,

    Qarshimda to‘p emas, qog‘oz turipti.


    


    


    * * *


    


    Bog‘da bitgan gulim, dedi onam suyib,

    Mening erka ulim, dedi onam suyib.

    Atay chechak, tilga kirdim omon-omon,

    Horish bilmas sho‘x duldulim, dedi onam.


    Chinorimsan, dedi onam,

    Sen — norimean, dedi onam,

    Yillar o‘tib yo‘lgan kirdim,

    Sen — orimsan, dedi onam.


    Ko‘zimga nur, karog‘imsan,


    Bosar bo‘lsang tuprog‘ingman, -


    Men soyangda soyalayin,


    daraxt bo‘lsang, yaprog‘ingman, dedi onam.


    


    


    MAXTUMQULI SO‘ZI


    


    «Mahtumquli» filmini ko‘rib


    


    Yangrasin, deb kuldim,


    Yangramadi.


    Yangramasin, deb yig‘lamadim.


    Nigohimda qoldi muhabbatim.


    Sochilmadi gulning yuziga


    Shabnam bo‘lib.


    Nam bo‘lib,


    Yig‘lamadim.


    O‘tdi yor,


    o‘tdi do‘st,


    o‘tdi zamon —


    bag‘rim kon,


    Yig‘lamadim.


    Yangrasin, deb kuldim,


    Yangramadi.


    Yangramasin, deb yig‘lamadim.


    


    


    O‘G‘LIMGA


    


    «O‘zbekistonni kosmosdan turib topishda menga ikki narsa belgi bo‘ladi, birinchisi — Orol dengizi»


    V. Jonibekov,

    Kosmonavt uchuvchi


    


    Sening zarra quvonching uchun,

    Tunni tirkiratib, yengib yashayman.


    Oppoq parku bolishing uzra,

    Tushlaringga singib yashayman.

    Sening ham yelkangda bor elning yuki.

    Balki, bobong kabi bo‘larsan dehqon,

    Neki nasib bo‘lsa ko‘rarsan boshda.

    Yo‘ldoshing kim bo‘lsa tilarman imon,

    (Ishqilib duch kelma yuragi toshga.)

    Toleingda hali sinoatlar ko‘p,

    Bitiklari ko‘pdir hali taqdirning.

    Hali sen yetajak saodatlar ko‘p,

    Umidim chirog‘in o‘zing yoktirding.

    Yo‘lidan adashgan sayyoh, yo‘lovchi,

    Mirrixdan tusmollab olar yo‘l tarxin

    Bilsang shu Orol ham bir yulduz ekan,

    Bir ona ekan u — faryod boshladi.

    Balki, yuragingdan toshqin tuyg‘ular,

    Quyilgan u kezda qalam yo‘narsan.

    Balki, kovokibga ishking o‘yg‘onar,

    Balki hu Zuhroga o‘zing qo‘narsan.

    Qo‘rqaman, u holni xayolda ko‘rsam,

    Hovuchlab turaman ortingdan jonni.

    O‘g‘lim, Orolni ham boy berib ko‘ysak,

    Qaydan topajaksan O‘zbekistonni?!


    


    


    43-YILNING ERTAGI


    


    Yalang oyoq bolalar,

    Yirtiq-yamok bolalar,

    Teshiktomoq bolalar,

    Opa, yanga, xolalar

    Yarg‘uchokning boshida

    Ertak tinglar momodan.

    Yarg‘uchoqning nolasi —

    Och bolaning volasi

    «Ko‘z yoshingni ko‘y, g‘iyq-g‘iyq,

    Ko‘pga kelgan to‘y, g‘iyq-g‘iyq».


    — Bo‘ychangina edi akang,


    O‘ychangina edi akang,


    Dehqon bo‘lib, suvchi bo‘lgan,


    El boshiga ish tushganda


    Qo‘rquv bilmas ovchi bo‘lgan.


    «Ko‘z yoshingni qo‘y, g‘iyq-g‘iyq,


    ko‘pga kelgan to‘y, g‘iyq-g‘iyq».


    Tomchi yoshlar tinadi,


    Jin chiroqlar so‘nadi,


    Bolishdagi qora sochga


    Oppoq qirov qo‘nadi.


    Bo‘ychangina akasini tushda ko‘rar bolalar


    O‘ychangina akasini tushda ko‘rar bolalar,


    Tongda turib ertakchini ishda ko‘rar bolalar


    «Ko‘z yoshingni qo‘y, g‘iyq-g‘iyq,


    Ko‘pga kelgan to‘y, g‘iyk-g‘iyq».


    


    


    * * *


    


    Qo‘g‘irchoqlar, belanchaklar hayron qoldi,

    Og‘ochdagi arg‘imchoklar hayron qoldi.

    Qo‘ni-qo‘shni, kelinchaklar hayron qoldi.

    Shoiraxon kirdi bu tong o‘n oltiga.


    


    O‘n oltiga kirgan qizlar qikir-qiqir,

    Oydinda ham xato qilmay kitob o‘qir.

    Maysazorning so‘qmoqlari do‘pir-do‘pir...

    Shoiraxon kirdi bu tong‘ o‘n oltiga.


    


    O‘n oltiga kirgan qizning xayoli-oy,

    Qarog‘idan mayin-mayin nurlar yog‘ar.

    Mo‘ylablari sabza yigit bo‘larsan boy,

    Taqdiringga shu qaroko‘z folin ochar.


    


    


    * * *


    


    Amirqul PO‘LKAN xotirasiga


    


    Kuzning o‘sha yomg‘irli kuni,

    Titrab-qaqshab bardoshlarimiz,

    Qora yerga o‘tqazdik uni...


    U uyquga ketmishdir bexos

    U uyg‘onib keladi gohi

    Kiraverar eshikdan ro‘y-rost,

    Yomg‘irlarda qolgan nigohi.

    Sirqiratar ko‘ksimni nogoh.

    Fayzsiz dala — to‘zg‘igan hovli,

    Va ko‘zlarda qolgan u nigoh.


    


    


    BAXTI BEZAVOL O‘YNAR


    


    O‘g‘irlab oromimni ul sohibjamol o‘ynar,


    Nigohi otash qizning izida shamol o‘ynar.


    Tolim sochlar to‘lg‘anib,


    Zarafshonday zarlanib,


    Yanoqlari ollanib baxti bezavol o‘ynar.


    Do‘ppisi chamanguldir, sochi sumbul,


    sumbuldir,


    Yurtimning qizlariga nisor bo‘lgan


    ko‘ngildir.


    Latofatli dildorning izmida ixtiyorim,


    Elimda baxtiyorim, qoshingda hilol o‘ynar.


    Davron sening ko‘yingda,


    imkon sening ko‘yingda,


    O‘rtanar bo‘ldi endi bu jon sening ko‘yingda


    Jon o‘rtansa o‘rtansin, oshiqligim anglatdim,


    G‘amzador sitamgarim ko‘zingda savol o‘ynar.


    Bahor madhi qo‘shig‘im, dildor madhi qo‘shig‘im,


    Visol madhi qo‘shig‘im, iqbol madhi qo‘shig‘im,


    Yoshligimday yoarafroz, ishva qilib, qilib noz


    Qo‘shig‘imga jo‘rovoz, baxti bezavol o‘ynar,


    Baxti bezavol o‘ynar...


    


    


    TUSHOVLANGAN TULPORLAR HAQIDA SHE’R


    


    Titratar qalbini uyur gurrosi,


    Ko‘zida chaqnaydi yulduzlar.


    Umidlar jonlanar qalbining


    Puchmaygan, hylviroq burjida,


    Tushsaydi ko‘ziga oh, ko‘zlar!


    Onasining bo‘yi qalqar dimoqda,


    Maysaning bo‘ylariday,


    Onasining ko‘yi qalqar quloqda.


    Soylarning kuylariday.


    Soylarning kuylari so‘nmaydi.


    Ko‘zidan yomg‘iri tinmaydi.


    Yag‘riniga tekkan kaftdan dildirar,


    Oh, bu taftsiz kaftlar bir kun o‘ldirar.


    Yellari yomg‘irday yog‘ilar...


    Ko‘ziga boqsaydi odamlar!


    Kiprikda yaltiroq yosh turar.


    Yosh emas, yosh emas, yosh emas!


    Xiyonat izlari — dog‘ ular.


    


    


    BO‘LGAN VOQEA


    


    Boshda do‘ppim chambarak,

    Kelar edim, shom edi.

    Go‘sham qishloq burjidagi

    Somonsuvoq tom edi.


    


    Yuragimga qo‘rquv soldi,

    Labga toshdi uchuqlar.

    Birdan meni o‘rab oldi

    O‘zimizning kuchuklar.


    


    — Kapakalla, hoy sen ko‘ktoy,


    Ne jin chaldi senlarni?


    Irillashar gapga ko‘nmay,

    Gijinglatib dumlarin.


    


    Odat edi yemak tashlash,

    Bilsam bugun suyak yo‘q.

    Itning ishi g‘ajib tashlash,

    Qalt-qalt titrar, oyoq yo‘q.


    


    Tavba, odam tirik yursa

    Ne-nelarga duch kelar.

    Qelib, kelib talab tursa,

    O‘zing boqqan kuchuklar.


    


    Bir payt qaydan kelib qoldi,

    Bir oqsaqol «uh-hu»lab.

    Kuchuklarni quvib soldi,

    Hassa bilan «hu-hu»lab.


    


    Chaqchaqlashib jildik omon,

    Itlar hurar biz yursak.

    Boboy dedi: «Talar yomon,

    O‘z kuchuging qutursa».


    


    Ehtiyotni qildik albat,

    Tashlab dadil qadamlar.

    Yodda qoldi lekin hikmat,

    Ogoh bo‘ling odamlar.


    


    


    TO‘NKA BILAN SUHBAT


    


    Pak-pakana to‘nkalar,

    Oriq-semiz po‘kkalar,

    Hadeb yo‘lingni to‘sar,

    Qaytsang bir qarich «o‘sar».

    O‘rmon bo‘ylab sayr qilib,

    Yurar edim, nogohon,

    Tilga kirdi to‘nkajon.


    Dedi: «Hayajonni bos.

    Nasihatga quloq os,

    O‘rmonning kattasiman,

    To‘nkalar akasiman.


    Likillama, bosiq bo‘l,

    Oldimizda kamroq kul,

    Bo‘lsang bizdek bo‘lib yur,

    Bo‘lmasa kuningni ko‘r».


    


    


    * * *


    


    Bir, ikki, ...o‘n olti.


    Umr aravasi vaqtning yo‘lida.


    Yo‘l chetida, tegirmonning do‘lida


    ko‘rdim, Ukki.


    Vahimalar solib ko‘nglimga g‘utg‘ulaydi,


    Yosh jonimni kutqulaydi,


    Bir, ikki... «Yo‘llar olisdir...»


    Aldayvering meni yaxshilar


    aldang meni, aldang.


    Hurkitib, hurkitib aldang,


    qo‘rqitib, qo‘rkitib aldang,


    Aldagan bir sizmi?


    Aldangan bir bizmi,


    Kuldirib, kuldirib aldang yana,


    O‘ldirib, o‘ldirib aldang yana.


    «Bir, ikki,..»


    Qanotlarim tuyar havoning zarbin.


    Men beozor qush —


    oq qush, haq kush.


    Yonib, yonib aldolmasang,


    Qonib, konib aldolmasang,


    Men ne qilay axir!


    Qoq qush, toq kush, qo‘rqoq qush.


    Oftob gardishiga qanotin charxlab,


    qaldirg‘ochlar uchar unda


    /Qalbingiz tun-da!/


    Qo‘shilib ucharman ularga —


    qanotlarimni toblayman kunga.


    Bir kun hikoyalar qilsam ishoning,


    kinoyalar qilsam ishoning.


    Mening ukki jo‘ralarim bo‘lganiga,


    Qaldirg‘och jo‘ralarim bo‘lganiga ishoning,


    O‘rtoq qush, o‘rtoq qush!


    


    


    ILINJ


    


    Ko‘z oldimda dardisar bola,

    Daydib yurar besar, beimkon.

    Na oh chekar, na tortar nola,

    Xayolimni aylagan makon.


    


    Qanday tashvish boshingda aytgin, —

    topay deyman dardiga chora.

    Yalinaman, go‘shangga qaytgin,

    Kutar unda bir qalbi pora.


    


    Oqshomda ham, tong chog‘i ham shu,

    Jilg‘alardan ma’yus hatlaydi.

    Olis tunlar mizg‘imasdan u,

    Yulduzlarni tinglaydi.


    


    Qayta-qayta bosar izidan,

    Izlariga yetolmaydi, oh!

    Tuproq ko‘cha, izlar to‘zg‘igan,

    Ko‘ngil uzib ketolmaydi, oh!


    


    Qirda yolg‘iz qolgan lola u,

    Yo‘k, ulg‘ayib qolgan bola u.


    


    


    KAMYOB ODAM


    


    Xangoma


    


    Pichir-pichir, shivir-shivir har xonada,

    Bugun boshliq saylov emish korxonada.

    Kim bo‘lsa ham bo‘lsin deymiz diyonatli,

    Ustoz bo‘lsin bizga sirdosh, kiyomatli,

    Birov deydi: «Bu kursiga Norov lozim,

    Planimiz yuz bo‘ladi qishin-yozin.

    Qo‘yib bersang yulduz urar narvonsiz ham,

    Ko‘rasizlar saylansa u bo‘lmaymiz kam»...

    Inkor kelar to‘lqin-to‘lqin, kalqib-qalqib,


    — Ey, bo‘lmaydi, umri o‘tar bizni chalpib.

    Bilamizu o‘sha Norov kimligini,

    Luqma ko‘rsa yelkasi yo‘q, dumligini.


    Yana birov yonib-kuyib har tomonga

    ma’nilatar: «Ovoz bering Elomonga,

    Bilarsizlar o‘zi j-uda yuvosh odam,

    Qo‘y og‘zidan cho‘p olmagan ul muhtaram».

    Inkor kelar to‘lqin-to‘lqin, qalqib-qalqib,

    Hamma kular yelkalarin silkib-silkib.


    — Ey, bo‘lmaydi, bu nomzodni qo‘ygin Kozim,

    U bosh bo‘lsa, sen bo‘larsan Bosh mulozim.

    Boshliq olib, boshliq qo‘yish ko‘pning ishi,

    Bahonada baholandi o‘ttiz kishi.


    Kim kimligin, bilmoq bo‘lsa ustozini,

    Qo‘yib ko‘rsin boshliqlikka nomzodini.


    


    


    UCHRASHUV LAVHASI


    


    Sensiz o‘tayotgan kunlarni ko‘rdim —

    Qaldirg‘ochsiz bahorga o‘xshar.

    Majnuntollar oralab yurdim —

    Chilviri chiyrilgan cho‘ng dorga o‘xshar.

    Bulbullarni ko‘rdim, gulning shoxida


    Ular ham men kabi xumorga o‘xshar.

    Chakchaklashib tursak devorga «ko‘nib».

    Oyisi haydadi: «Ha, yashshamagur,

    bu yoshlar judayam beorga o‘xshar».


    


    


    BALOG‘AT


    


    Oy surinib ketdi

    bir juft soyaga.

    Xijolatdan pildirab ketdi,

    Etagi ilashib koldi qoyaga.

    Shoshib, hali hushin yig‘masdan;

    Adir bo‘ylab chopti yulqinib,

    Hayajonli, titroq vujudi

    Adirga ham koldi sig‘masdan.

    Ishq ko‘shig‘i tebrandi shu tun,

    Shu tun ko‘shik oh, yangrok edi.

    Yer osmonga yakinroq edi.

    Tunni afzal bildik kunduzdan,

    Soyalarimiz maysalarga yiqildi.

    Uyalib yiroqlashdi oy bizdan,

    Eh, yulduzlar, yulduzlar-a,

    Bolalik kildi, tikildi.


    


    


    BITIKLAR


    


    * * *


    


    Tushunmasang,


    Ko‘rmasang,


    His qilmasang


    Gunohi nima yaproqning.


    


    * * *


    


    Davralarda so‘zi borlar so‘zlasin, hey!

    Davralarda sevishganlar o‘ynasin, hey!


    Boshda do‘ppi, harir ro‘mol — to‘ylasin; hey!

    Yuragida na dardi bor, na ishqi bor

    Davralardan chetga chikib, bo‘zlasin, hey!


    


    * * *


    


    — Balandroqdan karang, — dedi, — tashvishlarga


    Balandroqdan qaradim, ajab:


    Tashvishlarning ko‘yida yurganlar


    chumoliday ko‘rindi.


    Chumoli-ya,


    Belginasin bog‘lab, g‘imirlab


    Nafsi ilinjida tun-kun tinmaydi.


    Tashiydi, tashiydi, tashiydi.


    Sho‘rlik g‘alamisning ko‘zi to‘ymaydi.


    Ko‘ryapsanmi o‘rtoq?


    


    * * *


    


    Bobo Sa’diy aytar: Ey, chorasiz — qul

    Bir nafas — jon erur, baski, ko‘nglingni

    Tiriklik ziynati vafoga to‘ldir.


    


    * * *


    


    Men daraxtman —

    To‘lg‘onaman, zirqiroq darddan.

    Suyak yorib chchqar kurtagim.

    Barq uradi so‘ng iliq taftdan

    Ko‘ksimdagi munis o‘rtog‘im.


    


    * * *


    


    Sog‘indim sizlarni so‘zlarim,

    Sog‘indim sizlarni ohanglar.

    Kalbim, bir kuy chalib bersang-chi!

    Entikib, tinglasin rayhonlar.


    


    * * *


    


    Yaproqlar tabiat ermagi,

    Tinglayman, ey, ona tabiat?!

    Bunchalar dahshatli ertaging.


    


    * * *


    


    Yurak shuncha ojiz,

    shunchalar ojiz

    Ko‘tara olmaydi umrni.


    


    * * *


    


    Xotirotning po‘lat izidan


    Xayollar chopadi.


    Olislarda bir adir bolalik


    chopar entikib, kiyqirib,


    Adir bag‘rin to‘ldirib...


    Eh, yetolmaydi


    Xato kilgan ota — xayol.


    Yetolmaydi.


    


    * * *


    


    Abdulla Qodiriyga


    


    Jim!.. Ufqdan botar quyoshni

    Shart kesilgan boshga o‘xshatdim.


    Usmon Nosir


    


    Chak-chak qon tomadi kesilgan boshdan...


    Ufk hovuchidan sirkiragan qon


    Yuragimga quyila boshlar...


    Sudraladi tolg‘in vujudim,


    Tomirlarim


    yuragimga quyilgan qonni


    Ko‘zlarimdan chiqarib tashlar.

    Ko‘kragimga to‘lar shunda his,

    Aovon ranglar balkir tegramda.

    Maysalarni ko‘zimga surtib,

    Bo‘ylarini hidlab yoturman.

    Shunda, ko‘zim milkidan bo‘rtib,

    Chiqqan dardni ko‘kka oturman,

    Yulduz bo‘lib balqar osmonda.

    Zarralanib ketgan ko‘z yoshim.

    Shunday umid bordir bu jonda:

    Agar yetsa yulduz bardoshi,

    Tinmas ko‘kning ka’rida ham u,

    Uchar ona yurtning bag‘riga.

    Yurtim, deganlarning qabriga!


    


    


    * * *


    


    Uyqusiragan qizday


    Bahor kirib keldi...


    Tongning chinni piyolasidan


    Bulbulning qo‘shig‘i to‘kilib ketdi.


    Gulga, bargaklariga, yalpizlarning dudog‘iga


    Titrab ketdi ular, bo‘sa tortiq qilgan


    Qizday entikib.


    


    


    * * *


    


    Men kutgan derazalar ochildi.


    Epkindan entikar harir pardalar...


    Bahorda gullarning siri ochildi.


    Men paydo bo‘laman tosh ko‘chalarda


    Ertadan kechgacha daydib yurgani.


    Va ko‘rgani u derazada


    Siri fosh gullarning titrab turganin.


    


    


    HOLAT


    


    Ipaklar siyrilar qiz barmog‘idan,

    Buralib qo‘nadi qiyiqchasiga.

    Qatimlar eshilar qalb arqog‘idan,

    Aylanar bag‘rning bir parchasiga.

    Xayollar tasviri qiyiqqa inar...

    Ko‘chada bir tovush... o‘xshar ismiga...

    Oynaga talpinar, nygohi sinar,

    Suyanar deraza kesakisiga.


    


    


    * * *


    


    Bu tong kuvonch bo‘lib porladi quyosh,

    Qushlarni bag‘riga chorladi quyosh,

    Quvonchdan binafsha ko‘zlarida yosh,

    Navro‘zi olamni yorladi quyosh.

    Adirlar bag‘rida qushday chuldirab,

    Ko‘ksimda kezindi bir ozor yengil,

    Netay, kechikibdi oshufta ko‘ngil,

    Bugun qo‘msab kelsam sizni lolalar,

    Qarshimdan quchoqlab o‘tdi bolalar.

    Dilda yolg‘iz tilak qoldi, ko‘z tikdim

    Alvon yanoqlarga boqib, entikdim.


    Ko‘ksingga bahorni bosib loladay,

    Boshingda oftobni chambarak aylab,

    Yurtim, yugur, yugur boladay!


    


    


    YURTIMNING QIZLARIGA


    


    Nog‘ora gumburin sog‘ingan qizlar,

    Surnayning sururin sog‘ingan qizlar,

    Kelinlar gurungin sog‘ingan qizlar,

    Bahor nisor bo‘lsin bo‘ylaringizga.


    


    Oyday yuzingizdan totli tabassum,

    Izingizdan anqir anvoyi nasm —

    Visol to‘ylariga oshiqish rasm

    Bahor nisor bo‘lsin bo‘ylaringizga.


    


    Oftob emgan jonsarak jon siz,

    Atlasga zeb bergan sho‘x, siymtan siz,

    Asti million-million O‘zbekiston — siz!

    Bahor nisor bo‘lsin bo‘ylaringizga.


    


    


    BOBOMNING O‘GITI


    


    Terak odilligi uchun adildir


    G‘arazi yo‘q qo‘shnilariga,

    Yaproqlari biram chiroylik

    Biram silliq tanlari uning.

    Bolalarim, odil bo‘ling!


    


    


    AKS-SADO


    


    — To‘xta!


    Shu havo toshday

    Bo‘g‘zimga tiqildi,

    Ketdi bevafo.


    — Ketsang ketaver, —

    Degani ko‘ymas

    Bo‘g‘zimga tiqilgan

    Shu havo.


    


    


    IZLANAYOTGAN SO‘Z


    


    Bir so‘z degim keladi qonib,

    Men shu yonar so‘zni izlayman,

    Qalbim qonar so‘zni izlayman.

    Vaqtning panjalari esa

    Bo‘g‘-zim-da!


    


    


    * * *


    


    Oppoq, yumshoq paxtalar,

    Ishonchimga o‘xshaydi.

    Chanoqlar — yuragimga.

    Terimchi kiz ortidan

    G‘o‘za qoldi mo‘ltirab.

    Chanoqlari ko‘zidan

    Yomg‘ir oqar yiltirab.


    


    


    YANA BALIQLAR HAQIDA


    


    Oh, bu baliq qanday baliq,

    Bilsang ayta qol Xoliq

    Suvda suzar jilpang-jilpang,

    Quruqlikda yuradi.

    Boshin bossang, dumi bilan,

    Dumin bossang, boshi bilan

    Chalpak qilib uradi?


    


    


    TO‘RTLIKLAR


    


    Imkon ketsa kelar, g‘am chekma,

    Tiriklikda o‘zni notavon etma,

    Qetsa kelmasi ham bor bu dunyoning,

    Imonni ketgizib, so‘ng o‘zing ketma.


    


    * * *


    


    Pandu nasihatdan yozma, deydilar,

    Endi biz donomiz, sozmi, deydilar.

    Qarang, shu donolar bir-birin ko‘rsa

    Bizda nodonlar ham ozmi, deydilar.


    


    * * *


    


    U yolg‘iz o‘zini ustun deb bilar,

    Ne qilsa, ko‘ngliga kelganin qilar,

    Kun kelib, qulasa buyuk saltanat,

    Ko‘pchilik ustiga e, voh yiqilar.


    


    


    ISHONCH HAQIDA MANZUMA


    


    Qaysi bir kun cho‘milardik biz — to‘rtta jo‘ra,

    Soyning bo‘yi qo‘rg‘on edi quvonchimizga.

    Bu balki bir oddiy holdir, sho‘xlikka ko‘ra,

    Sezmay qoldim darz ketganin ishonchimizga.

    O‘yinboshi talabidan ketdik yiroqlab,

    Tantilikni sinamoqchun o‘yin udmida.

    Qaytganimda davramizga burchimni oqlab,

    Qum to‘ldirib qo‘yilgandi yangi do‘ppimga.

    Qulog‘imda uzoq qoldi sovuq hiringlar,

    Tongga kadar bag‘rim uzra kechaladi tun.

    «Jo‘ralarim, siz qalbimga tongday kiringlar»

    Tongga qadar intiq qalbda to‘lg‘ondi shu un.

    Lag‘cha cho‘g‘day yutib yurdim, otash so‘zlarni,

    Do‘stlarimni so‘roqladim, xayolan kuchib.

    Lek, ko‘rmadim chaqnaguvchi o‘sha ko‘zlarni,

    Yulduzlar ham bag‘rimizdan ketgandi uchib.


    


    


    1919 YIL. ZIRABULOQ


    


    Ko‘rdigini nayga to‘kar ho‘ cho‘pon...

    ...Xarsanglarga cho‘nqayadi xotirot.

    Kelinlardek qizg‘aldoqlar bag‘ri qon,

    Iztirobdan yoqa yirtar solib dod!

    O‘z elida qarg‘ish olgan hu yovlar,

    Ezgulikning ajalini ko‘zlaydi.

    Qoyalarning naryog‘ida bedovlar,

    Yaradorning omonligin izlaydi.


    Qoyalarniig naryog‘ida tig‘ sinar,

    Sekin, sekin yorishadi ufqlar

    Bedovlar ham mamnun-mamnun depsinar,

    Cho‘qqilarda hilpiraydi shafaqlar.


    


    


    OQ QAYINLAR YENGIL TIN OLAR


    


    Chegara,


    Sukunat...


    Qayinzorlar tunga o‘rangan.


    Oy ham motamsaro, go‘yoki falak — ___


    Shahid posbonlarni yod etar bugun.


    Posbonman, xayollarim ko‘lankasida


    Otam hikoyasi bo‘lar namoyon:


    «Tank, uch yashar bola... soldat qismati...


    Qo‘ksimga bosaman avtomatimni.


    Ana, muyulishda soyalar qati.


    — To‘xta!


    ...Yorilib ketadi sukunat choki.

    Shovullaydi qayinlar shoshib:


    — To‘xta!


    — To‘xta!


    — To‘xta!


    Ovoz berar kelayotganlar;


    — O‘zimiznikilar!


    Oq qayinlar yengil tin olar.


    O‘zimiznikilar,


    O‘zimiznikilar...


    


    


    USTOZ MIRTEMIRNI XOTIRLAB


    


    Kiprikda qalqigan ko‘z yoshi misol,

    Uzilib, tuproqqa ketdingiz singib,

    Bexos duch keldiyu bu so‘qir ajal

    Yashamoqdan etdi benasib.

    Zalvorli ko‘chkidan larzalandi tog‘,


    Adirlar bag‘rini kopladi to‘zon.

    Qoyalar oh tortib ko‘kka sanchdi tig‘,

    Yashil yaproqchalar bo‘ldik-ku xazon!

    Qiprikdan uzilib ketganingiz kez.


    


    


    YO‘LAKDAGI KO‘ZGUGA


    


    Ro‘paramda turgan shu oyna

    Akslarni ko‘rsatar o‘z siyratida.

    Qo‘ldan qo‘lga o‘tar yana va yana

    Hayajon yuqmaydi hech hayratiga.

    Qo‘liga tushsa u qaysi bir zotning,

    Husnu kamolidan so‘ylaydi.

    Qarang-a, shu silliq, shaffof

    hatto, oftobning

    nurin sindirmasdan qo‘ymaydi.

    Ko‘zguning jismida sezmadim jumboq,

    U oddiy hiylaga qurilgan ekan.

    Sirti bo‘lsa hamki, silliq, yaltiroq,

    Ortiga qoramoy surilgan ekan.


    


    


    QORGA


    


    Hoy oppoq qor, oppoq qor,

    Junjiktirib hammani,

    Viqorlanishing bekor.

    Bo‘ron bo‘lib chopsang ham,

    Haqu nohaq izlarni

    Og‘ushingda yopsang ham.

    Borliq uzra g‘ildirab,

    Oftobning kelishi bor,

    Fosh bo‘lganda sirlaring,

    Boychechaklar qiqirlar.

    Qizaradi qirlaring.


    


    


    OG‘RIQ


    


    O‘ttiz ikkida yoshim,

    Ko‘ksimda qo‘rg‘oshin.

    Kim otdi, kim otdi?!


    Uxla bolam, senga nima zarur,

    meniku og‘riq uyg‘otdi.


    Pirpiratib kipriklaringni


    dardmandim bo‘lasan,


    munglarga to‘lasan,


    jilmaysam, kulasan.


    Oh, nochor dardmandim


    senga nima zarur,


    uxla.


    Balki, kosmonavt bo‘larsan, tushingda,


    Axir oyni, yulduzlarni ko‘rging kelar-ku


    Sayru sayohatni sen ham qo‘msaysan.


    Poezdlar yeladi, qishloq burjidan


    sen paxta changallab, qo‘ling siltaysan.


    Uxla bolam, uxla tushlarda tiniq.


    O‘ttiz ikkida yoshim,

    ko‘ksimda qo‘rg‘oshin.

    Kim otdi, kim otdi?!


    


    


    G‘ALATI UYIN


    


    Ko‘cha-kuyni changitib yurgan

    bolakaylar o‘ynar «toshparrang».

    Ajab, ular otganida tosh,

    bir-biriga tegmaydi, qarang!


    Ulg‘ayishgach, bunday odatni

    tashlashadi, or qilar ular.


    Zarur bo‘lib qolganda, zimdan

    «Tosh otishma» o‘ynar kattalar.


    


    


    * * *


    


    Sabrli bo‘l, o‘g‘lim, sabrli,

    sabrning ostida oltin gullaydi.

    Bobomning o‘giti, bobomning so‘zi

    Kulog‘imda hamon guvillaydi.


    Oh, jabr, oh jabr.

    Sabrimning ostida oltin gulladi.

    Shaydo bo‘lib tursam, uni ham

    Savdogar o‘zimga pulladi.


    


    


    MUTTAHAMNING AKASI HAQIDA


    


    Ko‘klarga ko‘tarib maqtadik uni,


    Ur-ra! Ur-ra!


    Siladik, siypadik, olqab har kuni,


    Ur-ra! Ur-ra!


    ...Osmondan tushmasdan qoldi bir kuni,


    hammamiz hayron,


    yoqalar vayron...


    Mushtimiz do‘layta boshlaymiz endi,


    pastga bir tushsin,


    pachag‘in chiqarib tashlaymiz endi


    ura, ura!


    


    


    KO‘NGIL BILAN SUHBAT


    


    — Ko‘ngil, yashashga ko‘ngil


    shamollarga,


    to‘zonlarga,


    chaqmoqlarga,


    yomg‘irlarga,


    Daraxtlarday parvosiz bo‘lib.


    — Nodon, o‘rgan daraxtdan sabot


    shamollar,


    to‘zonlar,


    chakmoqlar,


    buksa-da, kaddin,


    Tomirlari turar gupurib.


    


    


    BOVLASANG BOTIR BO‘LAR


    


    Turg‘unlik yillari, ayniqsa, paxtakorlarimiz turmushida katta asorat qoldirdi.


    


    Belingda belbog‘ing bor,

    Belbog‘ingda nimang bor?

    So‘rasam boboginam,

    Deding: rizqim — nonim bor.


    Egatlarda sarg‘ayding,

    Tortganing sitam bo‘ldi.

    Mehnating orqasidan

    Pas — nokaslar xon bo‘ldi.

    Dardmand davradoshlarim,

    Ko‘zu kiprik, qoshlarim, .

    Ulug‘larim, yoshlarim,

    Ishonch qurboni bo‘lgan

    Eh, mening yurtdoshlarim!

    So‘rasam, holing ne, deb,

    Deding: rangymni ko‘ru

    Holimni so‘ramagin.

    Bir piyola choyim bor,

    Qand yo‘g‘u undan shirin

    Mening shirin jonim bor!


    «Paxtamiz — boylik!» dedi,

    «Zarbdor oylik», dedi,


    Tuflasangda changu qon,

    Yomg‘ir, qorga nopisand,

    Temirtanim, mardlarim,

    So‘rsam yana nimang bor?

    Deding: dilim ustida

    Minnat yo‘qdir, orim bor!


    Pulu oltin qullari,-

    Qiziyu o‘g‘illari,

    Kasovday qaqshab yotgan

    Qo‘lingga boqib dedi:

    «Qarang, oltin ko‘llari!»

    Boqding qo‘lingga hayron,

    Bag‘ir qon, yoqa vayron

    Yarimta ko‘ngil bilal

    Roz aytding suygilingga:

    «Shu plan to‘lsa albat,

    So‘rarmiz davru davron»

    Davrug‘u shoning qani?

    Surgan davroning qani?

    Bulturgi joning qani?

    Eh, mening yurtdoshlarim,

    Bir hovuch badkirdor zot,

    Kim o‘zarga qo‘yib ot,

    Chiqarmoq bo‘ldi elda

    Zulmi-la qahramon ot.

    «O‘zidan chiqsa botir,

    Chodiriga o‘t ko‘yar»

    O‘tmishining har naqli

    Vojib bo‘lgan yana bor.

    Qadringni bil mardlarim,

    Ko‘nglingday yumshoq, lekin,

    O‘zingday yuki og‘ir

    Shu paxta takdirda bor.

    Yana ko‘p narsalar bor,

    Baxt bordir, saodat bor,


    Bilsang vaqt bor, soat bor,

    Insof bor, diyonat bor,

    Lekin angla, qarshingda

    Burdi yo‘q xiyonat bor!

    Shu xiyonat, shu dushman,

    Aldab ko‘nglingni oldi,

    Aldab mo‘lingni oldi,

    Ayt, yana nimang qoldi?

    So‘rasam, otaginam,

    Yo‘lchiday yo‘lga bokding,

    Qarog‘ingda o‘t ko‘rdim,

    Qo‘nglimga chiroq yoqding,

    Deding: boyman men hali,

    To‘kilmas imonim bor!


    Tog‘dan baland xirmonlim,

    Yorug‘ yuzli dehqonim,

    Ta’na ma’lomatlardan

    Boshingga toshlar yog‘di,

    Og‘zi qon, ko‘zi yoshlim,

    Tog‘u toshga bardoshlim,

    Shaytonning kavimlari,

    Yo‘g‘ingni yo‘ndir, deydi.

    Ahlingni ko‘ndir, deydi.

    Butun bo‘lsin rizkimiz,

    Do‘st bo‘lsang ayla himmat,

    Pushtingni kuydir, deydi.

    Yo‘lchi bo‘lib turganim,

    Ko‘p sinoat ko‘rganim,

    Deding: giryon bo‘lma ko‘p,

    Va takbir qilding yuvvosh,

    «Shukurki, choponim bor»


    Choponingni baridan,

    Yillar yumalab o‘tsin,


    Imonsizlar yoningdan

    Sochin yumdalab o‘tsin.

    Shirin joning yonidan

    Jonin timdalab o‘tsin.

    Butun noning yonidan

    Itday dumalab o‘tsin.

    Sog‘, omon bo‘lsin joning.

    Tobakay yonar dili

    O‘ktam — oti yomonning

    O, mening yurtdoshlarim,

    Norg‘ul davradoshlarim!


    


    


    DO‘STIM MO‘MINNING YANGI YIL ARAFASIDA DEGANI


    


    Bola bo‘lar bo‘lsa, deydilar boshdan,


    Chirqirab ochunga qo‘yganda kadam.


    Qulog‘imni teshib, irimchi doya


    O‘tkarib olibdi yig‘loqi yoshdan.


    Endi fol ochaman, yetib voyaga,


    Hamon qorong‘udir yig‘i sababi,


    Ko‘z ochib ko‘rgandim ne tahlikani?


    Nechun zarur bo‘ldi nishtar doyaga?!


    Nedan ogoh etdi tig‘ sanchganda u,


    Nechun ravo ko‘rdi mungli qismatni


    Yoki ozorlarga ishoratmi bu.


    Birisi tergasa, biri suydilar,


    O‘t olov bolalik lov etdi, yondi,


    Shirin qand, shirin so‘z, aldov o‘gitlar...


    Xullas, mo‘mingina qilib ko‘ydilar.


    Endi jim boqaman, kachon to‘ymishlar,


    Mo‘min bolalarning hakkin yeganlar?


    «O‘zing gunohkorsan», — demang. — Qo‘rqitib


    Hatto gunohimni olib qo‘ymishlar.


    Bobom yashagan yil — surgunli yildir,


    Otam yashagan yil — qirg‘inli yildir,


    Ularning gunohin anglab-anglamay

    So‘rasam, nomlari o‘zga yillardan

    Men yashagan yillar — turg‘unli yildir

    Gunohlar ko‘p ekan, oshkorlik, ko‘ring!

    Endi ham bo‘lmasin avlodlar boshi,, .

    Kelar yillarimning nomi pok bo‘lsin,

    Turing himoyaga, mo‘minlar, turing!


    


    


    KONGOLIK YIGITNING TOSHKENT KO‘CHASIDA YURIB O‘YLAGANI


    


    Vujudim qoradir, qop-qora qurum—

    Kuyib, kuyib qorayib ketgan.

    Qoracho‘g‘im — yallig‘langan cho‘g‘,

    Ko‘nglingizni isitib qoling.

    So‘zlarimning tafti o‘chgan yo‘q.

    Yashil ham bo‘lmaydi, sarg‘aymaydi ham,

    Qop-qorayib o‘smoqqa mahkum,

    Yashin urgan qovjiroq sochim.

    Soyamni ham ko‘rib karaxtman.

    Taqdirda bor, qorayib yurim,

    Ajablanmang,


    Mana ko‘ring,


    qora daraxtman!


    


    


    BOR HAQIQAT


    


    Qog‘oz haqidagi haqiqat ushbu:

    Shoirning izmida marmari to‘sh bu,

    Tunlar oh urganda aflok dardida,

    Hurkib, uchib ketgan bezovta xush bu.

    Endi u chirqirar qo‘sh daryo aro,

    Fig‘oni falakka o‘rlab ketadi

    Bilmagan qalandar kush deydi uni.

    Bilganga Hushsizlar dardiga chora —

    Qo‘nalg‘a izlagan bir bedor qush bu.


    Qo‘na qol bechora, mana yelkamga

    Qo‘limga, dilimga, elim boshiga,

    O‘xshamay dovullar o‘marib ketgan

    Girdobga o‘ralib qolgan yelkangga.

    Mayli, istamasang ko‘nma, na chora,

    Tengsitmagan bo‘lsang fukarosini,

    Ana, yanaqancha hushsiz boshlar bor,

    Qo‘na qol boshiga yurt og‘asining.


    


    


    * * *


    


    Oyga qara, oyga qara,

    Nurga to‘ldi oydara.

    Aytar bo‘lsang quvonching ayt,

    Aytma dardingni sira.

    Hammasini ko‘rib turar,

    Uning ham ko‘ngli yara.

    U tunlari xavotirli,

    Boshimizda parvona,

    U yoridan, farzandidan,

    Judo bo‘lgan tul ona.

    Tili yo‘qdir, tunlar uzok,

    Tinglaydi kalb volasin,

    Zir kidirib topolmagach

    Yetti puchuq bolasin.

    Esingdami unga aytgan

    It tun bo‘yi nolasin.

    Anglolmadim ne degandi,

    Tilli qavmi haqida.

    Lekin ko‘rdim, dildiradi

    Oy samoning toqida...

    Darding aytma, o‘ksimasin,

    Baxti siniq ul ona.

    Qara, qara, boshimizda

    U bo‘lmoqda parvona.


    


    


    ANGLASH


    


    Mana, o‘ttizni ham qoralab qo‘ydim

    O‘t-olov bolalik lov etdi, yondi.

    Yaxshi-yomonlarni, oralab qo‘ydim

    (Xullas, odamlarni saralab qo‘ydim)

    Bu maydon bozordir yurganlar bari,

    Xaridor emaskan bilsam avvali,

    Rastalar oralab borganim sari

    Ko‘rdim: savdogarlar bo‘libdi vali.

    Gulini bir pulga sotgan — o‘shalar,

    Fe’lini bir pulga sotgan — o‘shalar

    Dilini, tilini sotgan — o‘shalar

    Va yana tanini sotgan o‘shalar.

    Bo‘lmaydigan xildan chog‘i siyog‘i

    Bir kuni uyqudan yig‘lab uyg‘onsa,

    Irimchi momolar teshsin qulog‘in.


    


    


    JAVOB


    


    Avtomatchi Ostonaqulovning surati «Guliston» jurnalida e’lon qilinganidan so‘ng «Ostonaqulov bizning ukamiz, otamiz, tog‘amiz, akamiz» mazmunida o‘nlab maktublar kelgan edi.


    


    Kech kuzakda imkonsiz qolgan,

    Titrab turgan so‘nggi yaproqday,

    Yupanch izlab nigohi tolgan,

    Azizlarim, baringiz haqday.

    Yaqin bo‘lib yiroq, yiroqlar,

    Maktublarning katida yonib,

    Diydor istab uchdi firoqlar —

    Mustar ko‘ngil ketdi uyg‘onib.

    «Ostonaqulovning suratin ko‘rdik,

    Mumkin bo‘lsa, etsangiz ayon...

    Shu o‘qchining chehrasi tanish,

    Biz yo‘lida bo‘lganmiz giryon,


    O‘sha o‘kchi jigargo‘shamiz!»

    «...Ha, ko‘zlari mening ko‘zimday,

    Guvoh bo‘ldi bunga momolar.

    «Quyib ko‘ygan xuddi o‘zimday»

    Qurib ketsin urush — vabolar.

    Jangohlardan qaytmagan u ham,

    Biz yo‘liga nigoron bo‘lgan

    O‘sha o‘qchi bu mening otam!»

    «Bu maktubni yozdik Surxondan,

    Ostonaqulovning suratin ko‘rdik,

    Yolg‘iz ilinj uzuldi jondan.

    Uni tanimagan bunda juda kam,

    Bu o‘shadir, navqiron akam!»

    Kech kuzakda imkonsiz kolgan,

    Titrab turgan so‘ngi yaproqday,

    Yupanch izlab nitohi tolgan,

    Azizlarim, baringiz haqday.

    Farg‘onadan, Buxoro yoqdan,

    Samarqanddan, so‘lim qishloqdan,

    Yaqin bo‘lib yiroq, yiroqlar,

    Maktublarda uchdi so‘roqlar.

    Yupatishga so‘zlarim loldir,

    Shuncha ilhaq ko‘zlar toldi-da.

    Bu qandayin chorasiz holdir

    Urush jarohatin oldida.

    Sizlar haqsiz, Haqdir momomiz,

    Vatan uchun fido qilgan jon

    O‘sha jasur, mard — O‘zbekiston —

    O‘qchi Ostonaqulov — bobomiz!


    


    


    SUHBAT


    


    Qishlog‘imiz ko‘chasiga tun bo‘yi.

    Uyqumizni sochdik To‘ra ikkimiz.

    Fakat yiltiraydi ko‘kda yulduzlar.

    Va olis xotiralar.


    Tun bo‘yi kezdik shu ko‘yi,


    — O‘zgarib ketibdi, — deyman qishloqni


    — Rohatoy ham o‘zgargan bilsang!


    — Picha aylanaylik, deyman o‘tloqni.


    — Chuchmomasi juda bo‘ldi zo‘r,

    u kun...


    Qo‘yib ketsam derazasiga, olmapti-ya

    kizi tushmagur...


    


    


    * * *


    


    Zangor kengliklarda shavqlanib dilim,

    Mahliyo kezardim, tashvishdan holi.

    Maysazor chorladi, jindak cho‘zildim,

    Birdan o‘lja qilib oldi chumoli.


    


    Tabiat yaratgan mitti g‘alamis,

    Nechun tinchitmaysan, qilig‘i yomon.

    Jindak oring bormi? Yoki jindak his,

    Tanim chimchilaysan buncha beomon.


    


    Esimda, arilar talab qochgani,

    Yelkam zirqiraydi nishlar zahridan.

    Yetmasmi pashshaning yalab qochgani

    Qo‘rqmay ko‘ydinglarov inson qahridan.


    


    Agar don olishsang erta saharlab,

    Shomgacha ko‘payar urug‘, aymog‘ing,

    Senlarni ulgurib bo‘lmas zaharlab,

    Tutib kuydirsalar yilt etmas yog‘ing.


    


    Shu bois uchrasa ba’zan yo‘limda

    Pashshamijozlarning maslak do‘stlari.

    Bir fikr keladi takror tilimga

    «Bular tabiatning g‘alamislari».


    


    


    * * *


    


    Avtobuslar,


    Aerobuslar,


    Hamma buslar


    Odamlarni kuchog‘ida olib ketar.


    Bekatlardan,


    Perronlardan,


    sog‘inchlarni, quvonchlarni tashib ketar.


    Shunday kezda hovli go‘yo bo‘shab qolar...


    Chaman gulli ro‘molini


    o‘rab olgan momo o‘rik


    safarimga oq yo‘l tilab, ma’yus turgan


    Onajonim, o‘zingizga o‘xshab qolar.


    


    


    ILTIJO


    


    Nega ma’yus tortding hilolim?

    Nega, ko‘zlaringda g‘arib iltijo?

    Yo ayon bo‘ldimi senga ham holim.

    Yo sen ham men kabi, mehrga gado.


    


    Qog‘oz parchasiday yuragim g‘ijim,

    Bu yo‘lda sen kabi bo‘lib yuribman.

    Yashir ko‘zlaringni, o‘t- qarshimdan jim,

    So‘z dema, o‘zim ham to‘lib turibman.


    


    


    * * *


    


    Men kuzni sevaman,

    Ranglari siniq bo‘lsa ham —

    Xunuk bo‘yasa ham.

    Chunki, u bir to‘lib toshgan —

    borini barchaga birday ulashgan,

    Lablari qovjiroq, qo‘llari qadoq

    otamga o‘xshagani uchun ham

    sevaman!


    


    


    USMON NOSIR SO‘ZI


    


    Vaqt, mendan kutmagin sarhisob,

    Taqdirdan uzilgan bir o‘qman.

    Bir o‘qman, mo‘ljalsiz otilgan,

    Yo‘q, o‘qmas, men ozod bir inson —

    Do‘stlarim arzonga sotdilar.

    Do‘st tpisa ne derman — bu taqdir.

    Taqdirdan uzilgan bir o‘qman.

    Men yo‘qman,


    men yo‘qman,


    men yo‘qman

    Chaqmoqday chaqilib taqdirda

    Ulashmoq istadim lahza nur.

    Qop-qora yuraklar bag‘riga

    Oh, sabil,


    eh, sabil,


    uh, sabil.

    Nalavor o‘turman, oh shitob,

    Qanotim qayrilib boradi.

    Ohimdan kuysin-a, shu oftob,

    Jo‘ralar ayrilib boradi.

    Jo‘ralar ayrilsa bilingey

    Imoni qoradir,


    qoradir.

    Onajon, chorasin qilingey,

    Yuragim qon bo‘lib boradir.

    Boshimda to‘lg‘anar, to‘lib oy,

    Yulduzlar yuragi yerilar.

    Dardimdan cho‘lg‘anar Enasoy,

    Bir ilinj, bir umid evrilar.

    O‘shalar, qadrdon yupanchim,

    O‘shalar bo‘lishar g‘amimni.

    Bosurman qon to‘lgan qalbimni,

    Endi men tinglash chun zaminni.


    


    


    SABAB


    


    (Oq she’r)


    


    Sen, «tolesizman», deding,

    «Baxtsizman», dedim men —

    Xo‘rlab, tortgan iztirobingni.

    «Qars» yopildi eshik,

    Derazalar zirillab ketdi.

    Qalkib ketdi, guldor pardalar,

    Guldondan gullar duv to‘kildi.

    Ingratdi beshikni zardalar

    Osmon ustimga yiqildi.


    


    


    QISHLOQDA


    


    Men bag‘ringga qaytaman,

    Sog‘inch o‘rtagan damda.

    Mehrim so‘zsiz aytaman,

    Ko‘zim: o‘sgan go‘shamda.


    


    Changitib do‘pir-do‘pir,

    Bolakaylar «ot» surar.

    Oh, negadir, negadir,

    Bolaligim yotsirar.


    


    Ketibmanmi o‘zgarib,

    Yoshlik kutmas — og‘rinar

    Onam, onam ko‘zlari...

    Bolaligimni berar.


    


    


    UMIDVORLIK


    


    Bugunni boy berib qo‘ygandan keyin,

    Yana xayol bo‘lar mo‘‘jaz maskani.

    Tishlariga qisar ertani.


    So‘ng, sovuq bolishga qo‘yar-da, boshin,

    Hayotning tashvishin tortib ustiga,

    Tushlaridan izlaydi ma’ni,

    Tishlariga qisib ertani.


    


    


    TOG‘AM TURDIVOYNING BOLALIGI HAQIDA


    


    Og‘ir edi yashamoq jiyan


    Bir xalta somon nima —


    Mo‘ltaygan bola nima?


    Bir burda non osmondagi yulduzmidi? Oh,


    Enamning ko‘zidagi yoshmidi,


    Shamning shu’lasimidi.


    G‘ingshigan itmidi,


    Qo‘shnining bolasimidi,


    Tunmidi, kunduzmidi?


    Bilmadik jiyan, 43 yil.


    Ammo ko‘rdik, odamlar


    Qadlarini tutib turdilar,


    Mehr gullariga suyanib!...


    


    


    MUROSASIZLIK


    


    ...Avval so‘ndirilar e’tiqoding,

    Quritilar xoling, madoring,

    Qo‘zg‘ab ko‘riladi so‘nggi bor oring,

    Shunda ham tik boka olsang yuziga —

    Qarab tura olsang so‘nik ko‘ziga,

    «Noshud», degan nomni olasan.

    Aylanmaydolmasin tiling o‘sha dam,

    Qoldimi, tamom,

    Hukm o‘qiladi ustingdats:

    «Tugagan odam!»


    


    


    DALDA


    


    O‘ktam, dunyo o‘zi shunday yaralgan.

    Nayni ko‘r. Ko‘kayi ilma-teshikdir.

    Bag‘rini kuydirgan o‘tli tig‘ uning.

    Rangini ko‘rginu holin so‘rama,

    So‘rsang bas, ko‘ksidan nola taralgay


    


    


    * * *


    


    Suhbatlashib turganda uning

    Qulog‘i supraday bo‘lib ketadi.

    Ehtiyot bo‘lmasang, gapingning

    Bolasini olib ketadi.


    


    


    * * *


    


    Na uyqu ko‘zimga inadi,

    Na hislar kalbimning mehmoni.

    So‘narda fikrlar to‘foni,

    Ruhimda og‘rinish o‘nadi.

    Ufq ham lolarang olmoqda,

    Qutganim bu gal ham kelmadi,

    Hajrida yonganim bilmadi,

    Kiprigim visol, deb tolmoqda.

    Umrimning varag‘i oq qoldi,

    Bir kunim lavhasi bitilmay,

    Anorning sadafi sitilmay,

    Bechora qobiqda dog‘ qoldi.


    


    


    * * *


    


    Tor bu olam, tor bu olam,

    Bu olamda bor bir alam.

    Xayollarim, bo‘l belanchak,

    Sukut, o‘zing bo‘lgin malham.


    — Ketdim, dedi. Ketishi — or!

    Oriyatni yulib, orsiz,

    Izlaridan chopolmadim,

    Dard aytishga biror sirdosh,

    Bir maslakdosh topolmadim,

    Tushib yana yo‘llar ayri,

    Iliq bag‘rim huvillaydi,

    Aytolmadim qalbim rozin,

    Yurakkinam lovullaydi,

    Mayli, bu tun ko‘shiqlarim,

    Yulduzlarga aytay yonib.

    Bardosh tila menga jonim,

    Ketma shu tun ishqdan tonib.

